
Elke WOORD tel!

Alle woorde, goed of sleg, is soos saad. Hulle het die vermoë en potensiaal om hulleself as gedagtes in ons denke in te grawe. Hulle anker hulleself, skiet wortel en vermenigvuldig.
Wetenskaplike navorsing het bewya dat jou gedagtes jou liggaam direk beïnvloed. As jy ‘n gedagte verwerp voordat jy daaroor begin nadink, sal dit geen uitwerking op jou hê nie. As jy egter oor daardie gedagte begin peins, vorm dit ‘n herinnering in jou brein wat ‘n houvas op jou denke kan kry. Daar is al bewys dat elke gedagte ‘n chemiese reaksie tot gevolg het met ‘n gepaardgaande emosie in reaksie op daardie gedagte. Wanneer jy daardie gedagte dink, word die emosie en chemiese reaksie met ‘n netwerk van senuwees direk met die res van jou liggaam verbind.
Elke woord wat uit jou (of iemand anders se) mond kom, word deur jou sintuie as ‘n gedagte ontvang. As jy ag slaan daarop, sal dit ‘n emosionele en chemiese reaksie produseer. Hierdie reaksie sal deur jou liggaam geabsorbeer word en afhangende of dit goed en opbouend, of sleg en afbrekend is, sal dit volgens die aard en bedoeling daarvan in jou lewe vermenigvuldig. Dit maak nie saak of die persoon wat die woorde gesê het, dit bedoel het of nie. Die een wat dit hoor, ontvang dit en skep ‘n lewende herinnering daarvan, of verwerp dit en laat dit nie toe om in  sy/haar gedagtes of lewe wortel te skiet nie.
Goeie opbouende gedagtes lewer gelukkige, gesonde mense; slegte, afbrekende gedagtes produseer ongelukkige, ongesonde mense. Dit is hoekom die Bybel ons leer om ons harte te bewaak, want dit bepaal jou hele lewe. Wat jy ookal toelaat om in jou hart (denke) wortel te skiet, sal in jou begin vrug dra.
Spreuke 17:22 sê “ ’n Vrolike mens is ‘n gesonde mens, ‘n neerslagtige mens raak uitgeput.” Die Bybel verklaar God se Woord as ewig en onverganklik (1 Petrus 1:25). Wanneer jy dit in jou gedagtes ontvang en dit bepeins, produseer dit vrug volgens die aard daarvan (God se aard), dit bring vrede, lewe en genesing mee. Spreuke 4:22 sê: “ Want hulle (God se Woorde) is die lewe vir die wat hulle vind, en genesing vir hulle hele liggaam.”
Fillipense 4:8 : “ Verder broers, alles wat waar is, alles wat edel is, alles wat reg is, alles wat rein is, alles wat mooi is, alles wat prysenswaardig is – watter deug of lofwaardige saak daar ook mag wees - daarop moet julle julle gedagtes rig.” Wanneer jy ‘n doelbewuste poging aanwend en ‘n bewuste besluit neem om God se Woord van waarheid te glo en jou gedagtes daarop te rig, word dit ‘n diepgewortelde herinnering in jou denke met die bonatuurlike vrede en lewe van God wat daarmee gepaard gaan. Elke keer wanneer jy die Woord van God bepeins, produseer en stuur dit daardie vrede en lewe na elke deel van jou liggaam – en bring dit genesing, vrede en welsyn.

	


Dankie Vader!
· Dat ons ons eie Bybels kan hê!
· Vir die Woord wat  Gees geïnspireerd is, lewend en kragtig is en nie sonder vrug na die Here toe terugkeer nie!
· Vir die veilige terugkeer van almal wat die Kaokoland uitreik meegemaak het!




Gemeente en algemene voorbidding:

· Vir ons eredienste, predikante, John en hulle gesinne.
· Vir ‘n geestelike ontwaking in die Kerk, verlossing van ongereddes en sosiale geregtigheid. 
· Vir ons regering, stabilitiet, goeie leiers, herstel en groei in ons ekonomie, werkskepping.
· Vir al die dele  in ons land wat nog onder droogte gebukkend gaan. Dink veral aan die Oos-Kaap.
·  Dat daar ‘n terugkeer sal wees na God! 2 Kron 7:13-14
· Vir almal op die land se paaie in hierdie vakansie tyd.

Voorbidding

· Janine Vorster – vir deurbraak in haar gesondheid.
· Lottie Conradie – kry swaar. Vir die Here se nabyheid en genesing.
· Beatri Wagner – sy is ernstig siek. Vir die Here se nabyheid. 
· Suzette Fourie se  dogter – haar dogter het kanker. Vir  genesing.
· Kobus v Rensburg – vir volkome genesing.
· Martin Kleynhans – Vir volkome  genesing.
· Joey Mans – het kanker.  Vir volkome genesing.
· Marlien Roets – vir die Vader se nabyheid en volkome genesing.
· Anette Beckman – sy is baie siek en kry chemoterapie. Vir volkome genesing.
· [bookmark: _GoBack]Judy Hein – het borskanker. Vir volkome genesing.
· Margaret Berukes – het ‘n nek-operasie gehad. Vir spoedige herstel.

Gedagte vir die week:

Dit gaan goed met die mens.. wat in die Woord van die Here sy vreugde vind, dit dag en nag oordink..Ps 1: 1-3

